Kugbonu kun Paol pman ki tit

Kooloosi
yabee

Tibokilkaal

Kooloosi sé Asii tigki kiba ni. Din pu nee kitin gbanti ni bi yii Tuurkii.
Ki nya Eefeesi tigki ki cu niinee, an s& atankpee 200. An bi kii Pool
kaa pée ciiti kitiny gbantin ki kée. Eepafrasi u-tontonjuti un sé& Kooloosi
tindambikee di sd4 unipeekaa un soon niin Kriisitoo Bomontiitee
(Kool 1.7, 4.12).

Pool bi sarkan (4.3,10,18) ni Eepafrasi ciiti ki tukii-u yii binib biba
d3min Kooloosi tigkin ki daka adakapoon ni marapombi ni ki piti
kpéaa bii gaati Kriisitoo yab bin bi niinee. Binib gbanti ceeyee, ki béé
Unimboti ki k4 difiilee, an s4 unil A nin jdarh gfam poon ponyi ni ki gii
dikpancandi. Udaan maan ki nin njab tijikaal ni tinyokaal koobilix tinan,
ni tiwan tikpil mun. P2ol nin gbil tiboti gbantee, waa taan ni ki nman
Kooloosi yab kugbonu ki téeti-bi yii difiil din Unimboti di Yeesu Kriisitoo
pu ki tiiyee sa dimondi ni. Tisiiki ni Ooneesiim pu ni u nin méan ki di
ki yanti kugbonu gbanti ban-bi (4.7,9).

Kugbonu gbanti poonee, u nin jaarm Kooloosi yab ki méé Unimboti
u-panti pu ki déoyee, u niki ki soon Kriisitoo ponggu pu ni. U bi yii
Kriisitoo t3k3 ipogkpiti koko pu, ni Gn baba di s& u-nikitil yil (1.15-2.3).

Min boonee ni Pool kpaafi Kooloosi yab bi nin nyin bi-ba tinyimomboti
tin biba d5min bi-cee ki dakée (1.15-2.3).

Ki kantée, dijanlupkikaal téeti-ti dimanfapondi din poon ni unil
un nd mpeé ni Kriisitooyee bée. Bada u yaa si Kriisitoo nikitilinaaa,
u-dicankunaaa, binib bin kansikin u k6oyeeyaaa, bi kanti dimanfapondi
gbanti u-ni (3.1-4.6).

Tibokulfikaal soon Paol u-ba boti tiba ni ijaan in u di 4n u-ba nal ki
pmaiee (4.7-18).

Inyimon boti dakatam kpanti kpanti ki n66 ni bi nin daka-ti puee ni
iyunti in bi daka-tée ni. Ama tinyimomboti gbantee nin pée€ tiboti tipyee
di s ti yanti Kriisitoo you 1 dakafi yii fookii un u c&a Kriisitoo baba
puee kaa gmanti. An pu ni Kooloosi ghonpku nee sa ki ti1 timbi waanee
nib mun. Ku daka-ti yii Kriisitoo t5k3 tikoko pu, ni ki sa un di gbintt unil
ki 1if 4 nya kuyunun, b4a ku yaa pée sa kunyee.

Ijaam
1 1Man P25l un Unimboti 1a th nin
s4 Yeesu Kriisitoo kpambalee
ni ti-nabiki Tiimootee di yman
kugbonu nee.
2Ti gpman-ku ki ti1 nimbi bin sa
Unimboti yab bin bi Kooloosi, ki
kpanti ti-nabimontiimu Kriisitoo
puee ni. Ti-Baa Unimboti A pa-ni
tinpan ki tii-ni ngbansonfi.

Pool jaam Unimboti
Kooloosi yab pu

3)yunti sa kamaa, ti yaa pée bii
meé ki tii-nee, ti jdarh Unimboti
ti-Dindaan Yeesu Kriisitoo Baa
ni-pu. 4Di s4 yii ti gbil ni nin céa
dimékal Yeesu Kriisitoo pu ki néen
Unimboti yab kokoee. 5Di s yii ni
dakaft tipaal tin d5 ki ci-ni yilpuee
pu. Ni bée an paati pu gyunti gun
bi nin péé péé ki soon ni ni ibaamon
boteea. 6Tibomontiil gbanti tin bi
caan-nee bii gbiti ki 10on abimonti
ajan koko nib cee. Min ni ti tan
atunnyaan ni-cee, ki yoon doooo
pyunti gun ni nin péé péé ki foo-ti
ki lafun bée Unimboti nin ndan
binib tinan tipyee. 7Tin ni Eepafrasi
nin daka-ni. Un di sa ti-tontonjuti
un ti néenee, ki tin Kriisitoo tundi
deedee ki tattn-ni. 8U maafi-ti
dineendi din Circir Fam yanti ni
céa Unimboti yab puee.

9Min puee, ki yoon daligkin ti
gbil ni-puee, ti mun pée bi ki meé
kaa gbeéenti ki tii-ni yii Unimboti
i yanti ni béé mmontiim tin u la

a1.5 Dt gmanti ni 1 Kora 13.13.

ni née, ki tii-ni iciin koko ni dinyil
din Unimboti Fam tiiyee ni gbil
u-boti taapu. 10U yanti ni-bimbim
nin néo6 ni bin sa ti-Dindaan yabee
bimbim ki gma ki faati-u gyunti
s4 kamaa. Min ni ni 134 nin loon
abimonti gin s& ni nin tin atum-
monti kokoee, ki nin m>tTi béeti
Unimboti, 114 nin tii-ni mpon
pyunti s& kamaa, kii u nin s& ipon
ni tinyooldaan puee. Mpon gbanti
134 yanti ni nin jin kimotii ki pSonti
pyunti sd kamaa. 12Ni nin jdarh
ti-Baa Unimboti dipoopindi poon u
nin yanti ni dad nma ki ké tin u sfin
ki t11 u-yab u-dumpu, nwalifi lankee.
13Di s4 yii u nyanti-ti dibombondi
pognun? ki cdan-ti u-Jiponneenkaau
beel poon. 14U-Jipoonee di yanti
Unimboti fii-ti ki 1ii, ki da ti-kpitii
ki pa-ti.

Kriisitoo ni u-tundi boti

15Un di s4 Unimboti un baa walee
napku, ni ki 111 tin kokowoooo
Unimboti ndanee nyokopuc. 16Di
sd yii tiwan tin koko bi yilpuee ni
tin bi taapuee, tin bi walee ni tin
baa walee, an yaa s& ituun in jin
abeeyee ni in s& bikpilibeeyeeee,
an yaa tf s in c44 mponeeyeeeed,
Unimboti nin di u-Jipoonee pu ni ki
naan tin koko. U-Jipoonee di ndan
tikoko ki yi an koko mun. 17Un di
nin bi ni boonee tiwan koko dSmin.
Un di yant tiwan koko b ti-lagki.
18Un di s& u-nikitil yil ni u-nikitil
s& u-wunti. Un di tii dimanfal. Bin

b 1.13 dibombondi poyyun: dité nmanti ni Luuki 22.53.

€1.15 Dt gmant ni Alag) 8.32-36, Yoow 1.1-3.
d 1.16 Dt ymanti ni Gala 4.3.

fikiti ditapkpiilinee kansikinee, tn
di sé ukpil, 4n nin 134 na pu 4 kpanti
upeepeekaa tikoko poonee. 19Di s&
yii Unimboti 1€€ yii u-Jipoonni ni u
144 nin bf mmomin. 20U béob ki di
u-pu u ni duulinya koko i m3oki.
U-Jipoonee nin kpii ndopuntikaa pu
puee di cdan ngbansonfi tin koko bi
yilpuee ni tin koko bi taapuee pu.

21Ni nin nin cé4 tilandokokpiil ki
tan atunkpiti puee, ni ni Unimboti
kansikin nin biil, ni ni nin sa
u-nannanliibi. 22Ama konkonnee,
Yeesu nin nin kpanti unil ki kpii
puee ni Unimboti yanti ni ni u
mdoki. Mimmee, u laa caan-ni
u-nimbiin, ni nin s u-yab ki nin
bi circir, baa ubo 1 taa ka ni-pu
tikpitil ki li. 22 Ama, ni méan tiboti
tin ni nin foo ki kiiyee, ni nin
1Gb-ti mmontiimin, ki nin s deedee
ki bdan inyaan ki taa lee dimékal
Tibombontiil tin ni gbilee pu. An
botee di s tin bi soon ki ti1 bda yma
ajan kokoee. Man mun Pool kpanti
un kin ki sdon an botee ni.

Pool tin ditundi ki ti
Kriisitoo nikitin

24Kopkonnee an mjokin-mi m
nin bii jin falaa ni-puee, an daka
yii th panti falaa un Kriisitoo
tii-mee m-wuntin ki ti1 u-nikitil din
s4 u-wunteeee. 25Kii Unimboti nin
tan-mi ditindi m t5 ditundi ki tit
nimbi Kriisitoo nikitil puee, man
kpénti utontonli ki ti1-ni: m-tundi di
s& th soon u-botee koko mmontiim.
26 Tibotee di sa tin nin bi dibalin
doooo abin abin, baa ubo kaa béé

€€ 1.24 DGt pmantl ni Maat 24.9, Dilee 7.14.

ti-puee, ni kogkonnee Unimboti
biiti ti-pu ki ti1 u-nib. 27U nin 1a
puee di sa bi béé tibobalkaalee nin
caa kunyaannu tikpil ki ti1 bin kaa
s& Juuda yabee puee yii: Kriisitoo
bi ni-pobilinin ki yanti ni maka
yii ni 144 daa j1 Unimboti nyooti.
28 An puee, ti soon Yeesu Kriisitoo
gbanti boti ki tii unil s& kamaa, ki
du ti-ciigyi koko ki daka ki kpaafi
b&a pma, bi gma ki nin s4 binib
bin biniee, kun puee bi ni Yeesu
Kriisitoo n4 ubaanti. 22Min pu ni m
gi ki du mpogkpaan gun Kriisitoo
tii-mee, mpon gun tin ditundi man
nee, ki cda md dimool ni-pu.

1M nyaab ni béé yii m bii

md dimool an p33, nimbi ni
Lawoodiisee yab ni bin koko kaa 144
pée ké-mi dalbee pu. 2Di sé yii m la
bi k& kunyannyaau bi-pobiligin, ki
nin néen tob, ki nin c4a nnyoopee,
ki nin nyi an koko taapu ki nin c4a
dimakal mmontiim. Mimmee, bi
124 béé tin tin Unimboti nin nab
dibalinee mbaamom, an daka yii
Yeesu Kriisitoo, 3un ni ni iciin ni
dinyil koko bal ki kee. 4M tuku-ni
tiboti nee ni kpéé tigan, ubo 1 taa
di kinyoomooi ki gmatin-ni. 5Bda m
yaa kaa bi ni-kansikin, m-landokonu
bi ni-cee, ni an m3n-mi m nin k4 yii
ni kpafi mbaantiim ki si deedee ki
gbintii cda dimékal Yeesu Kriisitoo
puee.

Ti nin gbintii n66 Kriisitoo
6Kii ni nin nin f66 ti-Dindaan
Yeesu Kriisitoo puee, ni nin gbintii
né66-u min. 7Ni bdan inyaan u-ni

ki nin wiinti, ki nin nab tin bi nin
daka-ni ni f60 ki kiiyee mpon, ki
nin jdam-u u-panti pu tikpil.

8Ni kpeeé tigan ubo 1 taa du
u-nyil ni u-bofanti tin t5k3 binib
koobilir) ni duulinya marab puf kaa
t3k3 Kriisitoo puee ki pmatin-ni.
9Di s& yii Unimboti bimbim kokd
bi Kriisitoo wuntin, 19ni nimbi
kanti tikoko u-cee, kun puee un
di sa uboti tin koko c&a iponee pu.
11T)yunti gun ni ni Yeesu Kriisitoo
pé ubaantee, u gii-ni ni digiil din
kaa sa tiwun giitamee, ki g11 ki lee
ni-bimbikpitim. 12Kii bi nin sib bin
kuuyee puee, min ni ni ni Kriisitoo
nin kp11 ni bi sib-ni ijunu pun
bi nin ful-ni Unimboti nyimee.
Boonee, ni ni u fikiti, kun puee ni
foo ki kii yii Unimboti cdd mpoy-
kpaan ki pan ki fikiti Kriisitoos.
13Dooooyee, ni-kpitii pu, ni ni nin
kaa s Juuda yab kaa gii dikpan-
candee puee, naa nin cda dimanfal.
Kopkonnee, ni ni Kriisitoo nin na
ubaantee puee, Unimboti fikiti-ni.
U du ti-kpitii koko ki pa-ti, 14ni
ki f60 kugbogu kun poon bi nin
nman ti-kpitii ki béob yii bi daal
ti-tafalee, ki kpiti ki di ki kpaa
Yeesu dopuntikaanu pu. 15Unimboti
gbdakal arasiniibi ni pfankpitim
ponyi. U cdan-bi ki daka bda pma
n kpee bin pu u jin dinyandee.
U-Jipoon dopuntikaanuee di sé
u-nyandi gbanti.

16Mimmee, bi yaa bii sdon ni-pus?
yii naa koé tijikaal tiba, kaa ko6

f 2.8 Kpee Gala 4.3.
8 2.12 Dud gmantl ni Room 6.4.

gb 2.16 soon ni-pu...: diiti pmanti ni Room 14.1-6.

12,20 Kpee Gala 4.3.

t1nyokaal tiba mun, ni ni nin kaa
kaal iwiin in bi nin y6onee, kaa
kaal 11]mapoon ni 1w11]13u1]ﬁkaa
puee, nf taa yanti 4n nin pab-ni.
17Dj s& yii akoobilee di nin daka
tin daa bi boon ki doonee, an
daka yii Kriisitoo. 18Ubo 1 taa
pmatin-ni yii ni yinti ni nin kaa
1a ki sinti ni-ba taapu ki nin jaarm
Unimboti tuupyee. Di sa bi 1a ki
li yii bih wal ni. Ama baa maan
ki daka bi-ba kii bi nin yodonti
bi-ba yilpu min nee, kun puee
bi-landokoi ny€en bi-bimbikpitimin
ni ki sd nniyaamin. 1°Baa 5jab Yeesu
Kriisitoo boti. Un di sa diyil ki ti1
tiwun koko, ki tikunti akpab ni ki
nb igiin, ki kpiint{ tiwun ki yantl
ti nin wiinti kii Unimboti nin 1a
puee.

Kp1i ni Kriisitoo ki nin
bi dimapgfalin ni u

20Ni ni Kriisitoo nin kpii, u fii-ni
ki nyanti-ni duulinya marabinee,
ba na ni ni bi kii ni giti s& taapu
doo yabeei? Ba pa ni ni gbintii
di akoobil nin sé yii: 21«Taa caa
doo, taa déka tinee, taa gbéeé tin
kinee.» 22An botee s4 binib marab ni
bi-dakatam ni. Ni yaa giti daa da
tijin gbanti ki jinee, ti bfil dee,
an kaa cdd yii 4n 1aé pa-ni tiba.
23]baamon, a yaa kpéé marab
gbantee, a 134 1i yii bi c44 iciin

gyunti gun bi bi yii binib A di

dipSondi sannu, ki sinti bi-ba taapu,
ki yanti 4n pil bi-wuntee, ama

marabee kaa cdad mpon ki ctit tiwun
1 taa pa min kaa kitee.

1Ama ni yaa nyi yii Kriisitoo

kpaan-ni ki kpii ki fikitee, nini
nyaabmaan tin bi yilpuee, laakin
an bi ki ka Unimboti nangiil puee’.
2Diimaan ni-landokai ki diit t5 yilpu
wanti pu, ki taa dia t5 taapu yati
pu, 3Di sé yii ni kpii, ni ni-manfal
bal Kriisitoo ni Unimboti cee.
4Kriisitoo un si ni-magfalee yaa
lda paannée, ni mun daa paantin
ni ki c44 tinyool kii tnwuee.

Dimapfakpikil
ni dimagfapondi

5Mimmee, kpdmaan taapu doo
bimbikpitim min bi ni-nee, tin sa
tilaakpaal ni tijokondi, ilandokokpiti
ni nnimbitaataam min ni iwaatooti
sé tiwambaantiilee. ¢Tkpiti gbanti
pu ni Unimboti 134 daal bin kaa
t5-uee tafal. 7Min ni ni nin paan
dooooyee, nyunti gun ni nin dda
bi ikpitinee.

8 Ama kogkonnee, ni fAmaan ikpiti
koko, ki taa niii fool mbiim, ki taa
nin cda diguul ni tilandokokpiil.
Ni taa yant asiibil ni tibofan 1
nin nyéé ni-nyommun. °Ni taa
nin m3ntimaan tob. Di s yii ni fa
ni-bimbikpitim ni atuun nin ni nin
péan dooooyee kokowoooo, 10nf ki
yoon mbimbipom min pnti baa-
badalk ki c4 ki ndntin Unimboti un
ndan-mee nin bi puee. Mimmee,
&n 134 yanti ni béé ni-Nimbotiuee
mbaamom. 11Min puee, a yaa sa

J 3.1 Kpéé Ilan 110.1.

k'3.10 D pmanti ni D1ny 1.26.

kp 3.13 D pmanti ni Maat 6.12,14.
13,16 Dt gmanti ni Eef 5.19-20.

Juuda youaaa, a yaa kaa siaa,
a yaa gii dikpancandaaa, a yaa
kaa giiyaaa, a yaa s unicaanaaa,
a yaa ti s4 umonilaaa, a yaa sa
uyumbud2), a yaa ti t5 a-baaa, tin
kaa pab. Un baba boti pabee di s
Kriisitoo un bi bda pmanee.
12Nimbi bin Unimboti 1ati, ni
kpanti u-yab bin u néeriee, ni nin
stimmaan tob saai ki nin gdan tob
tinan ki nin sintin ni-ba taapu ki
tii tob, ki nin caa kimotii. 13Ni
nin yibmaan tob. Ni-jutiibi yaa
yintin-nee, ni nin cda pin-bi. Kii
ti-Dindaan nin di ni- kpitii ki pt-ni
puee, ni mun i nin cda plimmaan
tob min mbaantiimkp. 14Tin pab
ki jitin tikokoee di sd ni nin néen
tob. Min ni ni 134 pma ki nin c4da
nnyosopee tipman pu. 15Yantimaan
pgbansonfi nun Kriisitoo tiiyee 1
nin kpooti ni-pobilin. Di sa yii ntn
pu ni Unimboti yfid-ni ki kpéfi
kii tiwumbaantiilee. Ni nin jaamh
Unimboti tipan tin u pdan ki tii-nee
pu. 16Kriisitoo botee ni ti-gaajati
koko 1 nin bi ni-cee mmontiimin.
Ni nin daka tob u-botee ki nin
kpéaafimaan tob ni iciimmonti, ki
nin ga ilan ni ni-pobiliyy koko, ilan
in ka Inyonki lanyi gbopku poonee
ni Kriisitoo nikitil lagyi ni ilan in
Unimboti Fam tii-nee ki nin cda
paka Unimboti u-panti pul. 17Tin
kamaa ni yaa 124 lée ni tin kamaa
ni yaa 1aa pée, ndmaan an koko ni
ti-Dindaan Yeesu pu, ki nin dimaan
u-pu ki jdam ti-Baa Unimboti.

Unil nin maan ki nin
bi min dicindinee

18Nimbi binimpoobee, niii tymaan
ni-calib, min méan ti-Dindaan yab
i née dee.

19Nimbi bininjabee, nin néem-
maan ni-nimpoobi, ki taa niii cda
bi-pu ntoom.

20Nimbi mbiyaamuee, an sé ni-tundi
yii ni nin gbilimmaan ni-baabi ni
ni-nab nyommu gyunti s kamaa,
min di s min faatin ti-Dindaanee.

21Nimbi bibaatiibee, ni taa nin
pab ni-biyaamu tikpil, mu-wunti
1 yti.

22Nimbi iyumbuee, ni nin gbilim-
maan bin sa ni-dindambi taapu
dooyee nyommu iyunti koks. Ni
taa nin tan ditundi min fiati-bee
gyunti nun bi kpeé-nee nmaninma,
ama ni nin tan bi-tuugyi ni dipobil
diba kii ni nin fagki ti-Dindaan
puee. 23Baa ditundi din ni an yaa
yanti ki sée, tdmaan-di ni ni-pobilin
koko, a li kii ti-Dindaan ni ni tan ki
tii, an kaa s& nnibiyaamuee. 24Ni
nin nyi yii ti-Dindaan 1aa daé pa-ni
tipaal tin s kutindanueem. Di s yii
ni-Dindaan un ni baasii tin ditundi
ki tiiyee di sa Kriisitoo. 25Un yaa
né ikpitee 134 k4 ikpiti paati, kun
puee ti-Dindaan gbanti kaa ganti
binibn.

INimbi bin c44 iyumbuee, ni

4 nin ndb-i mmontiimin, ki nin
péan-i tigan, ki nin nyi yii ni mun
céé ukpil ubd u bi yilpu.

m 3.24 DG gmantl ni Gala 4.1-2.
1 3.25 Diiti pmanti ni Ditee 10.17.
Ny 4.7 Tiisiiki: kpéé Atuun 20.4, Eef 6.21-22.
7 4.9 Ooneesiim: kpée Fiilm 10-15.

Tibokpaafikaal

2Ni nin méé malmul ki taa gbeéen,
ki nin wélifi ki nin jdarh Unimboti
u-nanti pu. 3Ni yaa bii mééyee, ni
nin méé ki tii ti mun, yii Unimboti
1 piiti-ti nsan ti yma ki soon u-boti
ki biit tibobalkaal tin s& Kriisitoo
yatee. Tiboti gbanti pu ni m bi
sarkan nee. 4Ni nin meé yii th gma
ki nin soon ki canti-ti kii an nin
maan puee.

5Ni-bimbiminee, ni nin caa iciin
bin kaa 144 o0 ki kifyee cee, ki taa
da_iyunti in ni kanti bi-ceeyee ki
biil. 6Ni nin soon anysobummoon i
nin c4d taapu, ki nin nyi min ni ni
134 nin kiiki b4a pma 4n nin kitee.

Ijaam in P20l diiu kiintee

7 An yaa sa m-botee, ti-nabineen-
kaaki Tiisiikiw, un sa ti-tontonjuti
ki tin ditundi mmontiim ki tii
ti-Dindaanee, 134 soon ni ni tin
koko m céédyee. 8An pu ni m tanni-u
ni-cee ni béé ti-gbamponnu pu ki ké
kunyannyaau. °Un ni ti-nabineen-
kaaki Ooneesiim? un y deedee ki
s& ni-you uboee 124 daa nin taan, ki
daéa tuku-ni tin koko bfi jiti dooyee.

10 Ariistaarki man ni un bi sarkan
dooyee jdamin-ni, ni Maarki
Baarnaabaasi?™ naal mun tiin-ni
ijaam. Dooooyee, bi tukii-ni Maarki
gbanti boti ki yéon. Mimmee, u
yaa lada baan ni-ceeyee, ni daa
f60-u mmontiim. 11Yeesu un bi yii
Justuusee mun jdamin-ni. Juuda

M 4.10 Ariistaarki: kpée Atuun 19.29, 27.2. - Maarki: kpee Atuun 12.12,25, 13.13, 15.37-39.

- Baarnaabaasi: kpee Atuun 9.27, 11.22,30.

yab kansikinee, binib bita nee
baba di s& man ni bin tiin ditundi
Unimboti Beel 1i ctt nyokopuee. Bin
di tii-mi kunyannyaau.

12Nj-you Eepafrasi, Yeesu Kriisitoo
tontonliuee, mun tiiin-ni ijjaam. U
meé ni-pu tikpil pyunti sa kamaa,
kaa gbeenti, yii ni nin gbintii nib
Yeesu Kriisitoo boti mmontiim ki
wiin ki kpanti binipmambi, ki gma
ki pa tin koko Unimboti la ni pée.
13Mama m-ba ntn ki i u-pu yii
u gi nimbi ni Lawoodiisee yab ni
Eerapooliisi yab pu digindi. 14Luuki,
ti-nabineegkaaki un sa dokotee, ni
Deemasi jdamin-nioo.

15N{ jaam nnabiyaamu mun bi
Lawoodiiseeyee, ni Ninfasi, ki
kpéan Kriisitoo nikitil din kpafi
u-dumpuee. 16Ni yaa kaan kugbonu
nee ki ti1 ni-yab ki déoyee, ni
diad t1r Kriisitoo nikitil din bi
Lawoodiiseeyee mun 1 kaan. Min
ni Lawoodiisee yab yaa tiifi-ni
bi-yokuee ni kaan ku mun. 17Ni
tuku Arkiipi? yii G kpéeé soooo ki t5
ditundi din ti-Dindaan tii-uee tinan.

18Man P2ol di dii m-pal ki gman
anyoobun nee ki jarh-ni. - Taa stnti-
maan yii m bi sarkan. — Unimboti
panti A nin bi ni-pu.

00 4,14 Luuki: kpée 2 Tiim 4.11, Fiilm 24. - Deemasi: kpée 2 Tiim 4.19, Fiilm 24.

9 4,17 Arkiipi: kpée Fiilm 2.



